
Ուսումնասիրվել են գումարային և առանձին ֆոսֆոլիպիդների պարունակության 
փոփոխությունները իոնիզացնող ճառագայթման ժամանակ և ՎԱՍ-167 միացության 
օգտագործումից հետո: Ցույց է տրված, որ իոնիզացնող ճառագայթումը բնութագրվում է 
ինչպես գումարային, այնպես էլ առանձին ֆոսֆոլիպիդների ֆրակցիաների 
բարձրացմամբ ֆոսֆատիդիլխոլինի պարունակության նվագման ֆոնի վրա: 
Հաստատված է, որ ՎԱՍ-167-ի օգտագործումը իոնիզացնող ճառագայթման ժամանակ 
ուղեկցվում է կարդիոմիոցիտների թաղանթային ֆոսֆոլիպիդների փոխանակության 
կանոնավորմամբ:

Исследовали изменения содержания общих и индивидуальных 
фосфолипидов мембран кардиомиоцитов при ионизирующем облучении и после 
применения ВАС—167. Показано, что ионизирующее облучение характеризуется 
повышением фракций как суммарных, так и индивидуальных фосфолипидов на 
фоне понижения содержания фосфатидилхолинов. Установлено, что после 
применения ВАС—167 наблюдается нормализация фосфолипидного обмена в 
мембранах кардиомиоцитов.

Different disturbances of the lipid main fractions and separate phospholipids 
metabolism at ionizing irradiation and after use of VAS—167 have been studied. It is 
showed that ionizing irradiation is characterized by the elevation of as complete as phospholipid 
fraction against the reduction of the content of phosphatidylcholine. It has been defined 
that during ionizing irradiation the use of VAS-167 is accompanied with the regulation of 
phospholipids metabolism in cardiomyocytes membranes.

Կարդիոմիոցիտներ - թաղանթային ֆոսֆոլիպիդներ - իոնիզացնող 
ճառագայթում

Տարբեր հյուսվածքների դիմադրողականությունը իոնիզացնող 
ճառագայթման (Իճ) նկատմամբ պայմանավորված է դրանց բջիջների 
պրոլիֆերատիվ ակտիվությամբ: Գրականության տվյալների համաձայն, մինչև 
վերջին ժամանակներս սիրտը դիտվում էր որպես ռադիոռեզիստենտ օրգան: Դա 
հնարավոր էր հաստատել հյուսվածքաբանական ուսումնասիրությունների 
արդյունքներով: Սակայն հետագայում կենսաքիմիական, մորֆոֆունկցիոնալ և 
էլեկւորոնոմիկրոսկոպիկ համալիր հետազոտություններովճառագայթումից հետո 
կարդիոմիոցիտներում հայտնաբերվեցին զգալի Փոփոխություններ [7]: Սուր, 
ենթասուր և քրոնիկ ճառագայթային հիվանդությունները ուղեկցվում են սրտի 
ֆունկցիոնալ ախտահարմամբ: Սակայն այդփոփոխությունների ախտածնության 
մեխանիզմները մնում են չբացահայտված [4]:

Հեղինակների մեծ մասի կարծիքով հյուսվածքային ախտածնության 
գործում առաջնակարգ նշանակություն ունեն տարբեր օրգանների և 
հյուսվածքների կենսաթաղանթներում կատարվող նյութափոխանակային 
պրոցեսների, մասնավորապես դրանց լիպիդային բաղադրամասերի 
փոխանակության խանգարումները [2; 5]:

Վերոհիշյալից հետևում է, որ Իճ հետո ախտաբանական պրոցեսների 
հայտնաբերման, հիվանդության ախտորոշման, կանխարգելման և բուժման 
խնդիրները ժամանակակից բժշկության ամենաարդիական հիմնախնդիրներից 
են: Այդ տեսակետից առավել կարևոր է ախտածին գործոնների վրա ազդող 
արդյունավետ միջոցների մշակումը:

Առանձնակի ուշադրության է արժանի որոշակի հակաուռուցքային և 
հակաօքսիդանտային ակտիվությամբ օժտված ՎԱՍ-167 միացությունը [1,2]:

Աշխատանքի նպատակն է հանդիսանում կարդիոմիոծիտներում 
ֆոսֆոլիպիդների որակական ևքանակական տեղաշարժերի ուսումնասիրումը 
իոնիզացնող ճառագայթման ժամանակ և ՎԱՍ-167 միացության օգտագործումից 
հետո:

Նյութ և մեթոդ: Հետազոտությունները կատարվել են 160-180 գ զանգվածով 20 արու 
սպիտակ առնետների վրա: Փորձնական կենդանիները նախապես միանվագ ճառագայթվել են 
ՌՈւՄ-11 ռենտգենյան սարքի կիրառմամբ 3 Գր/դոզայով, հոսանքի ուժը1 18 մԱ, լարումը 187 կՎ, 
դոզան 0.26 Գր, մաշկաֆոկուսային հեռավորությունը 60 սմ:

Կենսաքիմիական հետազոտությունների համար օգտագործվել են կարդիոմիոցիտների 
թաղանթային գոյացությունները, որոնք ստացվել են ընդունված դիֆերենցիալ ցենտրիֆուգման 
մեթոդով (17000 ց): Ֆոսֆոլիպիդների (ՖԼ) բաժանումը կատարվել է նրբաշերտային 
քրոմատոգրաֆիայի միջոցով [3]: Այնուհետև որոշվել է լիպիդային ֆոսֆորի քանակությունը [6]:

Փորձնական կենդանիներին ներարկել է ՎԱՍ-167 միացության 0.2%-անոց լուծույթ 
ներորովայնային ներարկում 3 օր հետազոտության 8, 9 և 10-րդ օրերին, օրական 1 անգամ 10 
մգ/կգ կենդանու զանգվածի հաշվով (200 գ զանգվածով կենդանուն օրական 2 մգ):

Արդյունքներ և քննարկում: Հետազոտութունների արդյունքները ցույց 
են տալիս (նկ. 1), որ 3 Գր դոզայով իոնիզացնող ճառագայթումը ուղեկցվում է 
սրտամկանի գումարային և առանձին ՖԼ-ների նշանակալի փոփոխություններով: 
ճառագայթումից 10 օր հետո առնետների սրտամկանում նկատվում են ՖԼ-ների 
առանձին ֆրակցիաների պարունակության նկատելի տեղաշարժեր: Այդ 
պայմաններում դիտվում է ֆոսֆատիդիլխոլինների (ՖԽ) մակարդակի կտրուկ 
նվազում, որն ուղեկցվում է լիպոլիզի ցիտոտոքսիկ արգասիքի 
լիզոֆոսֆատիդիլխոլինի (ԼՖԽ) բարձրացմամբ: ՖԽ-ների պարունակության 
կտրուկ (մոտ 3 անգամ) նվազումը պայմանավորված է նրանով, որ նրանք 
տեղայնացված են պլազմատիկ թաղանթի արտաքին մասում և ավելի 
հեշտությամբ են ենթարկվում քայքայման: Միաժամանակ նկատվում է 
ֆոսֆատիդիլինոզիտի (ՖԻ) և սֆինգոմիելինների (ՍՖՄ) կոնցենտրացիայի 
կրկնակի, դիֆոսֆատիղիլգլիցերիդների (ԴՖԳ) և ֆու^ատիդային թթվի (ՖԹ) 
պարունակության մոտ 3 անգամ ավելացում:

Իճ սրտամկանում բնութագրվում է նաև ՖԼ-ՖԼ հարաբերակցության 
փոփոխությամբ (աղ. 1), որն արտահայտվում է չեզոք ՖԼ-ների (ՉՖԼ) գումարային 
մակարդակի նվազմամբ և համապատասխանաբար թթու ՖԼ-ների (ԹՖԼ) 
բարձրացմամբ: Արդյունքում ՉՖԼ/ԹՖԼ հարաբերության գործակիցը նվազում է 
2 անգամ: Այդ պայմաններում դիտվում են նաև ԼՖԽ/ՖԽ, ՖԽ/ՖԹ և ՖԽ/ՖՍ 

հարաբերության գործակցի նշանակալի փոփոխություններ: ԼՖԽ/ՖԽ 
հարաբերության գործակցի բարձրացումը վկայում է ֆոսֆաւոիդներգլիցերիդների 
քայքայման պրոցեսների, մասնավորապես ֆոսֆոլիպազա Ա2֊ի ակտիվության 
բարձրացման մասին, իսկ ՖԽ/ՖԹ հարաբերության գործակցի նվազումը' 
ֆոսֆատիդներ-գլիցերիդների կենսասինթեզի ճնշման մասին:

Հետազոտությունների հաջորդ փուլը վերաբերվում է ՎԱՍ-167-ի 
արդյունավետության բացահայտմանը: ՎԱՍ-167 միացության ներորովայնային 
ներարկումից հետո դիտվում է կարդիոմիոցիտների թաղանթային բաղադրամասերի 
որոշակի կարգավորում: Այդ պայմաններում նկատվում է ԼՖԽ-ի' լիպոլիզի 
ցիտոտոքսիկ արգասիքի մակարդակի նշանակալի նվազում, ինչպես նաև ՖՒս-ի 
պարունակության միաժամանակյա բարձրացում, որը վկայում է ֆոսֆոլիպազա 
Ա2-ի ակտիվության կանոնավորման մասին: Այդ պայմաններում նկատվում է նաև 
ՍՖՄ-ի, ՖՍ-ի և ՖԹ-ի պարունակության համարյա լրիվ նորմավորում: ՎԱՍ-167-ի 
օգտագործումը ուղեկցվում է նաև կարդիոմիոցիտների կարևորագույն 
բաղադրամասերի՜ ԴՖ-ի մակարդակի նորմավորմամբ, որն, անկասկած, կարող 
է կարևոր դեր խաղալ սրտամկանի ֆունկցիոնալ ակտիվության կարգավորման 
գործում:

Աղյուսակ 1. ՖԼ/ՖԼ հարաբերակցության փոփոխությունները 
սրտամկանում Իճ հետո

Հարաբերակցու
թյուններ

Ստուգիչ ճառագայթում 
10-րդ օրը

ՎԱՍ-167-ի 
ազդեցությունից հետո

ՉՖԼ/ԹՖԼ 4.5 1.5 3.02
ԼՖԽ/ՖԽ 0.1 0.8 0.3
ՖԽ/ՖԹ 11.7 1.6 12.8
ՖԽ/ՖՍ 16.3 1.7 3.4

Ստացված տվյալները վկայում են նաև ՖԼ/ՖԼ հարաբերության էական 
փոփոխությունների մասին: Արդյունքում ՉՖԼ/ԹՖԼ հարաբերաթյան գործակիցը 
ճառագայթված կենդանիների համեմատությամբ բարձրանում է: ԼՖԽ/ՖԽ 
հարաբերությունը նվազում է, միաժամանակ բարձրանում է ՖԽ/ՖԹ և ՖԽ/ՖՍ 
հարաբերությունը' մոտենալով նորմային:

Այսպիսով, կարդիոմիոցիտների թաղանթային ֆոսֆոլիպիդների 
Փոխանակության ուսումնասիրությունների արդյունքները իոնիզացնող 
ճառագայթման և ՎԱՍ-167 միացության օգտագործումից հետո վկայում են 4- 
բութանոլիդների այդ ածանցյալի որոշակի կենսաբանական ակտիվության 
մասին, որն արտահայտվում է իոնիզացնող ճառագայթման հետևանքով 
խանգարված նյութափոխանակային ուղիների կանոնավորմամբ:

